
This article investigates the concept of discourse, which has become a problematic issue in modern linguistics, its penetration
into linguistics, the conclusions of linguists about this term, as well as the specific features of discourse.

JUCKYPC KAK JIUHBUCTUYECKHAHN TEPMUH
AHHOTAIHS
B nanHoil cTaThe paccMaTpHBacTCs MOHATHE JHUCKYpCa, CTABIIeE MPOOJIEMHBIM BOIIPOCOM B COBPEMCHHOM SI3BIKO3HAHUH, €TO
MPOHUKHOBEHUE B INHTBUCTUKY, BHIBOJIBI INHTBUCTOB 00 3TOM TEPMHUHE, a TAK)KE CIeI(UIecKue 0COOCHHOCTH TUCKYpCa.
KuroueBble ciaoBa: Jluckypce, TUCKYpCUBHOE 3HAHNE, HHTYUTUBHOE 3HAHHE, OMOHUMHYECKUE 3HAUCHHUS, A3BIK — pedb — peueBast
JIeSITEbHOCTD, POLIECC U PE3YIIbTaT, PEYEBOM NPOIYKT, YHUBEPCAIBHBIC YEPTHI JHCKYypCa.

DISKURS LINGVISTIK ATAMA SIFATIDA
Annotatsiya
Ushbu magolada zamonaviy tilshunoslikdagi muammoli masalaga aylangan diskurs tushunchasi, uning tilshunoslikka kirib
kelishi, lingvistlarning ushbu termin hagida xulosalari, diskursning 0’ziga xos xususiyatlari hagida fikr yuritiladi.
Kalit so‘zlar: Diskurs, diskursiv bilim, intuitiv bilim, omonimik ma’nolar, til — nutq - nutqiy faoliyat, jarayon va natija, nutq

mahsuli, diskursning universal xususiyatlari.

Kirish. Bugungi kunda diskurs fanlararo tadgigot
mavzusiga aylanib ulgurgan, zamonaviy tilshunoslar orasida
munozaralarga sabab bo‘layotgan mavhum tushunchalardan
biri bo’lib, diskurs terminining aniq ta’rifi mavjud emas deb
hisoblanadi. Turli zamonlarda turli xil madaniyat vakillari
ushbu atamaga xilma xil ta’riflar berishgan. Kelib chiqish
tarixiga nazar soladigan bo’lsak, diskurs atamasi lotincha
“discursus”~ muhokama so‘zidan olingan bo‘lib, hissiy,
bevosita, intuitiv, ya’ni muhokama orqali vosita bilan hosil
gilinadigan mantiqgiy dalil — isbotli bilim demakdir [1].

Adabiyotlar tahlili. Diskurs hagidagi ilk fikr va
qarashlar qadimgi yunon faylasuflari Aristotel, Platon, o‘rta
asrlar italyan faylasufi Foma Akvinskiylarga borib tagaladi,
ular diskursiv bilimni intuitiv bilimdan farqi hagida ularni bir
biriga qarshi qo’yish orqali ilk fikrlarini bildirganlar. XVII-
XVIII asrlarga kelib esa ilm-fan taraqqgiyoti natijasida intuitiv
va diskursiv bilim haqida daslabki talginlar vujudga keldi.
Xususan, Dekart, Spinoza, Leybnitslar aynan yuqoridagi
fikrlarni qo‘llab quvvatlaydilar, ya’ni ilmiy bilimning
universalligi va zaruriyatini agliy intuitsiya kafolatlaydi, bu
esa mantigiy ishotga asoslanadi. XX asr zamonaviy
tilshunosligida esa diskursga oid garashning yangi talgini
shundan iboratki, u monologda, masalan, nutq yoki matnda
ishlab chigilgan lingvistik-nutq konstruktsiyasi sifatida
tushuniladi. Bu davrga kelib diskurs tushunchasini lingvistik
nuqtai nazardan o’rganishga kirishildi. "Diskurs" atamasi
lingvistik foydalanishga belgiyalik tilshunos E. Buyessens
1943 tomonidan 1943 yil Sossyurning "til - nutq - nutq
faoliyati" o'rtasidagi munosabat haqidagi g'oyasiga asoslanib
kiritilgan. Ilk bora amerikalik tilshunos Z.Xarris o‘zining 1952
yilda nashr etilgan “Diskurs tahlil” maqolasida diskurs
terminini ishlatgan. Eng "eski" diskurs so'zi fransuz tilida
dialogik nutgni anglatadi. 19-asrda allagachon bu atama

polisemik edi: Yakob Vilgelm Grimning 1860 yildagi
"Deutsches Woerterbuch" nemis tili lug'atida, “Diskurs”
atamasining quyidagi semantik parametrlari ko‘rsatib o‘tilgan:
1) dialog, suhbat; 2) nutq, ma’ruza. T.M. Nikolayevaning
“Kratkom slovare terminov lingvistiki teksta” asarida:
“Diskurs — matn lingvistikasining polisemantik atamasi bo‘lib,
mualliflar  tomonidan  deyarli omonimik  ma’nolarda
qo‘llaniladi.Ulardan eng muhimlari: 1) izchil matn; 2)
matnning og'zaki-suhbat shakli; 3) dialog; 4) ma'no jihatdan
bir-biriga bog'langan gaplar guruhi; 5) nutq ishi berilgan -
yozma yoki og'zaki" deb talgin gilingan.[3, 467 —b.] Diskurs
atamasining mashxur nemis faylasufi Yu.Xabermas ham o‘z
asarlarida keng qo‘llagan. Xabermas talginicha diskurs
ijtimoiy hayot normalari va qadriyatlarini tanqidiy o‘rganishga
asoslangan nutgiy mulogot turi.

Ushbu mavzuni o‘rganishda, bevosita qiyosiy-tarixiy
tahlil, chog‘ishtirish, struktur-semantik tahlil, bevosita
ishtirokchilarga ajratish kabi metodlarga murojaat gilindi.

Muhokamalar. So‘nggi yigirma yil ichida ushbu
tushunchani o‘rganish tilsunoslikda sezilarli darajada keng
ko’lamga yoyildi. Amsterdam universiteti professori T.Van
Deyk diskurs tushunchasini eng ko‘p tadqiq qilgan tilshunos
olim sifatida bu atamaga keng ma‘noda so’zlovchi va
tinglovchi o’rtasidagi muayyan vaqtdagi muloqot jarayoni
deb, tor ma’noda esa muloqot jarayonining yozma yoki nutqiy
verbal mahsuli deb ta’riflagan. Matn va diskurs o’rtasidagi
farqni esa quyidagicha izohlagan unga ko’ra diskurs bu
nutqqa, aktual nutqiy harakatga taalluqli tushuncha bo‘lsa,
“matn” esa til tizimiga yoki rasmiy lingvistik bilimlarga,
lingvistik kompetentsiyaga taallugli tushunchadir.

Zamonaviy tadgiqotchilar  diskurs tushunchasini
ontologik belgilar asosida talgin gilmoqgdalar. V. G. Borbotko
ta'rifiga ko'ra, diskurs - bu matn, lekin tilning kommunikativ

birliklari - jumlalar va ularning uzluksiz semantik alogada
bo'lgan katta birliklarga birlashmasidan iborat bo'lib, uni
integral shakllanish sifatida gabul gilish imkonini beradi. Yu.
S. Stepanov diskursni lingvistik va ijtimoiy-madaniy
o'zgarishlarning aksi sifatida ko‘rib, mentalitetni ifodalash
uchun maxsus grammatika va leksik goidalarni aks ettirib
tildan foydalanish deb ifodalaydi[9,38-39 betlar]. V.V.
Krasnix diskurs bu —og'zaki nutqiy fikrlash faoliyati, lingvistik
va ekstralingvistik xususiyatlarni o’zida mujassamlashtirgan
nutgiy jarayon va natijaning umumiyligi deb xulosa giladi
[10]. Bu fikr M.Fukoning diskurs bu bir vaqtning o‘zida ham
jarayon ham natija degan qarashini qo‘llab quvvatlaydi[11]. N.
Gorelov va K. F. Sedovlar diskurs shaxslarning o'zaro
ta'sirining in'ikosi ekanligini ta'kidlaydilar va bu hodisani
"jonli nutq" segmenti va kognitiv va ijtimoiy xususiyatlarni
o‘zida jamlagan “ nutq mahsuli “sifatida belgilaydilar[12].
Sotsiolingvistika nuqtai nazaridan, V.l Karasik diskursga u
yoki bu ijtimoiy guruhga mansub odamlar o'rtasidagi mulogot
yoki u yoki bu tipik nutgiy-xulg-atvor vaziyatiga nisbatan
ko'rib chigiladigan aloga, masalan, institutsional aloga deb
ta’rif beradi [13].

O‘zbek tilshunosligida diskurs bo‘yicha tadqiqotlar
tilshunos Sh.Safarov matn va diskurs muammolari to‘g‘risida
quyidagilarni qayd etadi: “Agarda matn va diskursning har
ikkalasi ham inson lisoniy faoliyatining natijasi bo‘lsa, ularni
fagatgina zohiriy — formal ko‘rsatkichga asosan “og‘zaki” va
“yozma” sifatlari bilan farqlash imkoniga gumonim bor”.
Tilshunos olim A.Pardaev fikriga ko‘ra diskurs bu so‘zlovchi
va tinglovchining o‘zaro fikr almashish, bir-biriga ta'sir
ko‘rsatish maqgsadida lisoniy va nolisoniy vositalardan o°zlari
eng samarali deb hisoblagan shakl va turda amaliy foydalanish
jarayoni . Diskurs bu — jarayon, insoniy faoliyat turi.

Tilni pragmatik nuqtai nazardan tadqgiq etishga
bag‘ishlangan ishlarda diskurs atamasi sakkiz xil ma’noda
qo‘llangan: 1) so‘z muqobili; 2) frazalardan o‘lchami bo‘yicha
ortadigan birlik; 3) nutq vaziyati hisobga olingan holda
fikrning adresatga ta’siri; 4) suhbat; 5) nutqda so‘zlovchi
pozitsiyasi; 6) lisoniy birliklardan foydalanish; 7) fikrning
ijtimoiy yoki mafkuraviy cheklangan turi; 8) matn hosil
bo‘lish shartlarini tadqiq etishga mo‘ljallangan nazariy
qurilmalar

Diskursning asosiy universal xususiyatlari uning
yaxlitligi va izchilligidir. Diskursning yaxlitligi uning tarkibiy
gismlarining uzluksiz semantik bog'lanishida namoyon
bo'ladi va diskursiv hodisani kompleks sifatida idrok etish
natijasida aniglangan ayrim mazmun-struktura
komponentlaridan iborat. «Yaxlitlik» va «tugallanganlik» biri
ikkinchisini tagozo etuvchi xususiyatlardir, ammo ularning har

ikkalasining talgini har xil. Tadgiqotchilar diskursning
yaxlitligini aniglashda ikki xil yondashmoqdalar. Bu
xususiyatni  «pastdan  yuqoriga»  tamoyiliga  binoan

aniglayotganlar nazarida yaxlitlik quyi bosgich (sath)lar
birliklari va ularning xususiyatlarining birikishidan hosil
bo‘ladigan majmuadir. Elementar birliklarning o‘zaro birikishi
va yaxlitlik hosil bo‘lishini ta’minlovchi vosita bo‘lmog‘i
darkor.

Xulosa. Yuqoridagi ma’lumotlardan xulosa giladigan
bo‘lsak, diskurs - bu umumiy ma'noda nutq, lingvistik faoliyat
jarayonlari va ularni nazarda tutuvchi tushunchalar tizimini
anglatuvchi polisemantik atama. Demak, uni turli xil
rakurslarda, turli xil yondashuvlar asosida tadgiq gilish
bugungi kun tilshunos olimlari oldida turgan muhim
vazifalardan biridir. Kelgusi ishlarda ehtimol diskursni
klassifikatsiyasi qilish orqali ham yanada aniqroq ta’rifga ega
bo‘lish mumkin.

